Тэма:   Прыродныя згуртаванні Беларусі. Лес і яго насельнікі
3 клас
Мэта: стварыць умовы для ўсведамлення вучнямі сувязей паміж арганізмамі ў прыродным згуртаванні “лес”, іх прыстасаванасці да сумеснага пражывання
Задачы: 
· фарміраваць уяўленні пра прыродныя згуртаванні; 
· стварыць умовы для ўсведамлення вучнямі сувязей паміж арганізмамі
ў прыродным згуртаванні “лес”, іх прыстасаванасці да сумеснага пражывання;
· садзейнічаць актуалізацыі у навучэнцаў ужо набытага пачуццёвага  
вопыту аб жывёлах лесу, развіццю ўменняў назіраць, параўноўваць і рабіць высновы;
· забяспечыць вопыт аперыравання ведамі аб асаблівасцях найбольш 
распаўсюджаных жывёл лесу, іх знешняй будове, паводзін, харчавання, а таксама значэнні.
Асноўныя чакаемыя вынікі: уяўленне аб сувязях (харчовых, “кватэрных”) паміж жывёламі і раслінамі, рознымі жывёламі, уменне тлумачыць прыстасаванне жывёл да ўмоў жыцця, распазнаваць найбольш распаўсюджанных жывёл лесу, устанаўліваць сувязі паміж раслінамі і жывёламі.
Абсталяванне:  ілюстрацыя “куточак лесу”: елачкі ( на адной развешаны назвы палян), ілюстрацыі з малюнкамі жывёл, карткі з заданнямі, rpaмзaпic “Галасы птушак у прыродзе”, падручнік. 
Ход урока
(.Псіхалагічны настрой
1. Прывітанне
– Добры дзень, дзеткі! Я рада бачыць вас сення ў класе. Хачу падзяліцца з вамі сваім добрым настроем. Думаю, што мы зможам стварыць прыемную атмасферу. Згодны?
2. Рэлаксацыя
– Якая пара года вам больш падабаецца?  (адказы вучняў)
Заплюшчыце вочкі.

(Гучыць фанаграма — галасы лесу)
– Уявіце сабе, што вы ў бярозавым гаі. Пахне свежай зелянінай, чуецца, як спяваюць птушкі, кругом цёпла i прыемна. Весела іскрыцца i журчыць ручаёк між дрэў, ярка свеціць сонца.
Вакол усё зялёнае. Усім  весела, цёпла, прыемна.
–  У вас добры настрой.
          –  Вы ўпэнены ў сабе.
– У вас усё атрымаецца.
– Адкрыйце вочкі.
– Устаньце. Няхай вашы pyкі будуць сонечнымі праменьчыкамі. Працягніце сонечныя праменьчыкі адзін аднаму.
           – Усміхніцеся.  Сядайце.
II. Паведамленне тэмы i мэты ўрока
–  Сёння на ўроку мы адправімся ў цікавае падарожжа. Дагадаліся  куды?
 Мы накіруемся ў лясное царства. Пабываем у лясных жыхароў у гасцях. Даведаемся, як прыстасаваны яны да ўмоў жыцця ў лесе, чым кормяцца, як паводзяць сябе, якое значэнне маюць у прыродзе. 
(на дошцы размяшчаюцца задачы ўрока)
–  A цi ведаеце вы галоўныя правілы, якія неабходна выконваць у час падарожжа?
(Трэба быцъ уважлівым, назіралъным i дысцыплінаваным, правілъна паводзіць сябе ў  лесе, хадзіцъ ціха, асцярожна)
– Вандраваць мы будзем па палянках. Назвы палянак размешчаны на елцы. Прачытаем ix.
Але перш чым трапіць на першую палянку, вы павінны выканаць заданні, што ляжаць у вас на партах у канвертах пад № 1.
Гульня “Назаві адным словам”
Дуб, сасна, асіна, елка
дрэвы .
Ландыш, пралеска, зверабой (святаяннік), папараць…….. травы.
Чарніцы, суніцы, маліны, журавіны ……….ягады.
– Дзе можна знайсці гэтыя расліны.
– Якія яшчэ дрэвы можна сустрэць у нашых лясах?
Паімправізіруем цяпер:
Дзяўчынкі –  асіны, бярозы, ... – які  гэта лес?
Хлопчыкі –  елкі, xвoi - ... лес.
– Разбегліся ўсе па классным пакоі.
– 1, 2, 3 – падбеглі да мяне.
Што адбылося з дрэвамі? Які  цяпер лес вы ўтварылі?
(змешаны)
– Якія лясы сустракаюцца на тэрыторыі Беларусі?
– Лес – гэта прыроднае згуртаванне. Што азначае паняцце “прыроднае згуртаванне” прачытаем на с.39 падручніка. 
(Пасля прачытвання прагаворваюць у парах азначэнне паняцця “прыроднае згуртаванне”)
(((. Тлумачэнне новага матэрыялу
· Чаму навукоўцы называюць лес прыродным згуртаваннем? 
– А каго мы можам сустрэць у нашых лясах? 
Адпраўляемся на першую палянку.
Паляна «Знаўцы птушак»
–  Якія жывёлы насяляюць першы (верхні) паверх лесу?
–  Па чым мы пазнаём птушак?
(У птушак 2 нaгi, пара крылаў, цела пакрыта пер’ем,)
–  Давайце паразважаем: раз у птушак ёсць крылы, дык яны ўсе лятаюць?
(Не ўсе птушкі лятаюць. Страус не лятае, а бегае; пінгвін не лятае)
 – Ці лятаюць іншыя жывёлы?
– Лятаюць кажаны (лятучыя мышы, насякомыя).
–  Між тым, усе птушкі маюць пер’е.
Вынік:
– Птушкі – гэта жывёлы, цела якіх пакрыта пер’ем.

Якіх жа птушак мы можам убачыць у лесе?
(варона, сарока, зязюля, сойка, попаўзенъ ...)
– Вось i праверым наколькі вы ведаеце птушак лесу.
Гаспадары гэтай паляны прыслалі вам свае візітныя карткі. Па апісанню вы павінны вызначыць, хто прыслаў сваю візітку.
Заданне 1 мікрагрупе ( у кожнай групы карткі з апісаннем птушкі)
1. Птушка памерам з курыцу, апярэнне чорнае, толькі на крылах белыя палоскі. Хвост лірападобнай формы. (Малюнак інструмента ліра размяшчаецца на дошцы)
Асноўны корм –  ягады i насякомыя летам, пупышкі i каташкі бярозы - зімой i вясной.
                                                                                                       (Цецярук) 
                                                                      
2. Доўгая долатападобная дзюба, апярэнне стракатае, шорсткае пер’е хваста служыць дадатковай апорай, на галаве “чырвоная шапачка”.
                                                                                                     (Дзяцел) 
Заданне 2 мікрагрупе
1.У яе вялікія нерухомыя вочы, размешчаныя спераду на дыску твара, а не па баках галавы. Можа паварочваць галаву ў розныя бакі, амаль вакол тулава. Як i ва ўcix драпежных птушак, у яе вялікія, вострыя кіпцюры i кароткая кручкаватая моцная дзюба. Корміцца пераважна мышамі, зайцамі
(Сава)
2. Гэту птушку можна пазнаць па вялікай галаве з моцнай, перакрыжаванай дзюбай i прыгожым апярэннем, у якім пераважае чырвоны колер. Хвост у птушкі кароткі i раздвоены. Памерам яна з вераб’я. Ніводная птушка нашых лясоў не мае такой дзіўнай дзюбы –  крыж-накрыж. Корміцца насеннем хвойных дрэў.
                                                                                               (Крыжадзюб)
–  Ці  могуць гэтыя птушкі жыць у іншых  умовах (не ў лесе)? Чаму?
(Большасць птушак могуць жыць толькі на дрэвах, маюць учэпістыя лапы, кормяцца насякомымі, якія сустракаюцца на дрэвах, у кары ці ствале, а таксама раслінным кормам (хвояй, насеннем, пупышкамі дрэў)
– Назавіце птушак лесу якіх вы яшчэ ведаеце?
(снягір,  попаўзенъ, сойка,... .)
– А можа хто з вас ведае, якая самая маленькая птушачка нашых лясоў?
Правільна. Гэта каралёк.
 – А чаму яе так назвалі, ведаеце?  Паслухайце.
КАРАЛЁК
Аднойчы сярод птушак зладзілі  спаборніцтва: хто вышэй за ўcix узляцщь у неба, той i Кароль-птушка. I ўзляцеў арол, узняўся вышэй за ўcix. Але разам з арлом, схаваўшыся ў яго пад крылом, узляцела ў неба маленькая птушачка. Калі арол дасягнуў вышыні, ён развярнуўся пад Сонцам i пачаў спускацца. Невялічкая птушачка вылецела з-пад яго крыла i на адно імгненне апынулася вышэй за яго. Усе былі захоплены смеласцю i знаходлівасцю маленькай птушачкі i назваў яе ласкава –  Каралёк.
Каралькі пераносяць любыя маразы, наладжваючы «калектыўныя печкі». У халоднае надвор’е яны хаваюцца ў галінах елак i соснаў. Пры гэтым шчыльна прыціскаюцца адзін да аднаго –  вось вам i калектыўная печка. Адзін замерзнеш, а разам –  не прападзеш!
– Акрамя птушак каго яшчэ можна сустрэць у лесе? (Звяроў)
– Адпраўляемся на паляну «Лясныя звяры.
 Пагуляем у гульню «Ты – мне,  я – табе»
– Кожны з вас ведае загадкі пра звяроў нашых лясоў.
Групы загадваюцъ загадкі адна адной.
1. Без нары не можа жыць,
Хвост пушысты мае,
Як ад ворагау бяжыць,
След ім замятае.
(ліса)
2. Хто зімой халоднай
Ходзіць злы, галодны?

(воўк)
3. Не бядуе звер той, лежань,
Што завее снегам снежань,
Ён да самае вясны
Будзе сшць спакойна сны.
(мядзведзь)
4.А хто мае хвост куртаты,
 Бараду и нос гарбаты,
Носіць, лесам ідучы,
Замест шапкі два карчы?
(лось)
5. Даўгавухі i касы,
Скача без аглядкі

 Ад ваўка i ад лісы.
Хто знайшоў адгадку?
(заяц)
6.  Хвастатая, рухавая,
Заўжды занята справаю.
 Грыбоў, арэхаў горкі
У дбайнае ... (вавёркі)
         7. Я зімою буду спаць 
 Рамантую норку.
Лісцем буду накрываць
 Кожную іголку
(вожык)
         8.  Ціха. Ясна свеціць ноччу 
Новы месяц - маладзік.

 Знайшоў бульбінку – зарохкаў

 На ўскрайку поля .... (дзік).
9.  У ваду нырае смела, 
Хатку ён будуе ўмела.
Пад вадой i на вадзе 
Будаўніцтва ён вядзе.
(бабёр)
10.  Як дзяды, яны з бародамі,
 Ходзяць цэлым! чародамі. 
Проста дзіва - не звяры,
Называюцца - (зубры)
– Ну, вось мы i пазнаёміліся з групай звяроў. Назавіце
–  А як адрозніць звяроў ад іншых жывёл?
(Звяры - гэта жывёлы, цела якіх пакрыта поўсцю ) 
–   Дзеці, ці правільна мы зрабілі, размясціўшы вожыка сярод звяроў, у яго ж калючкі, а не поўсць?
(Калючкі вожыка –  гэта відазмененыя іголкі)
Паляна “Адпачывай”

– Вам добра знаёмы гэтыя звяры па казках, мультфільмах, таму пакажыце,  як ліса гуляе па лесе,  зайчык, мядзведзь, вожык .
Раз –  прысядка, два – прысядка 
Гэта звярыная зарадка.
Лісяняты як прачнуцца – 
 Любяць добра пацягнуцца.
Моцна, моцна пазяхнуць, 
Ну, i хвосцікам махнуць.
Ваўчаняты спінку выгнуць 
І  ціхенечка падпрыгнуць.
Ну, а мішка касалапы,
Шырока расставіўшы лапы,
То адну, а то й абедзве,

 Доўга тупчацца на месцы.
Зараз трышку адпачнём,
Станем, глыбока ўздыхнём.
Сядзем i працаваць пачнём.
(V. Замацаванне вывучанай тэмы
–   Каб трыху больш даведацца пра звяроў лесу, папрацуем з падручнікам — с.55
1  група знойдзе апісанне  лася і падрыхтуе паведамленне пра яго.
2 група павінна падрыхтаваць паведамленне пра мядзведзя.
(Адказы вучняў)
Дадатковыя пытанні вучням 1 групы:
–   Ці ўмее лось плаваць?
(Лосъ добра плавае i нават нырае пад ваду. Пад вадой лёгка адшуквае сабе корм).
– Назавіце ворагаў лася.
(Усе драпежныя звяры: воўк, мядзведзъ, рысь)
Дадатковыя пытанні вучням 2 групы:
–  А ці ведаеце вы, калі з’яўляюцца дзіцяняты ў мядзведзіцы?
(3імой)
–   А чаму зімой?
(Толъкі зімой мядзведзіца знаходзіцца ў бярлозе, а маленъкім мядзведзянятам патрэбен дом).
–  Можам мы сустрэць у нашым лесе мядзведзя?  (Не)
 –  Чаму?
(Мядзведзі, барсук, зубры жывуцъ у глухіх маладаступных для чалавека лясах. Сустракаюцца рэдка, занесены ў Чырвоную кнігу РБ).
– А чаму яны занесены ў Чырвоную кнігу?
( Колъкасцъ гэтых звяроў змяншаецца,  паляванне на ix забаронена) 
– Паглядзіце, у маіх руках Чырвоная кніга Рэспублікі Беларусь.
Яна змяшчае  ўсе расліны i ўcix жывёл, якія знаходзяцца пад аховай нашай дзяржавы.
(Дэманстрацыя кнігі «Чырвоная кніга Рэспублікі  Беларусь»)       
– А цяпер паглядзім, чым жа кормяцца звяры.
Мы з вамі апынуліся на палянцы  “3вярыная сталоўка”
V. Абагульненне вывучанага на ўроку
Гульня “Мы – эксперты”
Заданне 1 групе –  працаваць будзеце ў парах.

– Ваша задача – праверце і знайдзіце  лішняе,  што звер не ўжывае ў ежу.

Лішняе выкрэсліце.

Канверт №2

Вучням раздаюцца карткі, на якіх яны выконваюцъ заданне.

Вожык: жукі, мышы,  галінкі, ягады.

Заяц: жукі, кара, парасткі  дрэў, apэxi.                 -1
пара

Воўк: ласі, зайцы, вужы, мышы.

Лось: лісты дрэў, маладыя галінкі, кара дрэў, хвоя елкі і сасны -      2 пара                                                                        

Ліса: заяц, каршун, жалуды, мышы.                                   

3 пара

Мядзведзь: ягады, рыба, мурашкі.                  –

Заданне 2 групе – у парах

– Як звязаны паміж сабой расліны і жывёлы? 

(Звязаны ланцугамі харчавання) 

– У кожнай групы на стале ляжаць паштоўкі з карткамі. Калі  ласка, прачытайце заданне і узнавіце ланцугі харчавання.

(караед)  –  дзяцел –  ястраб 
1
пара

Асіна –  (лось)  –  воўк  

Apэxi  – (вавёрка)  –  рысь 

Жалуды – (сойка) –  ястраб
2
пара

Самаправерка

–  Праверце свае адказы i падніміце сігнальныя карткі:

Калі ўпэўнены, што правільна выканана заданне –  зялёная картка,  калі лічыце, што есць памылкі – чырвоная

–  Малайцы! Усе добра справіліся з заданнем. Нікога не пакрыўдзілі.

–  На якія харчовыя групы можна раздзяліць звяроў?

(раслінаядныя, драпежныя,  усеядныя)

– Але маленькія дзіцяняты звяроў не могуць пракарміць сябе. Чым жа яны кормяцца як толькі з’явяцца на свет?

– Другая назва гэтых звяроў  –  млекакормячыя. Чаму? 

VI. Падвядзенне вынікаў урока. Рэфлексія

– Паглядзіце на дошку i скажыце: адказалі мы на пастаўленыя пытанні?

– Пра  каго даведаліся на ўроку?   

–  Што даюць расліны жывёлам? (Корм, жыллё)
– А для чаго раслінам патрэбны жывёлы? (абарона ад шкоднікаў, садзейнічаюцъ распаўсюджванню насення)
– Каго называюць санітарамі лесу?  Чаму?
(Палююцъ у асноўным на аслабленых i хворых жывёл, прыбіраюцъ лес, знішчаюцъ шкоднікаў дрэў)
–   Ці  павінны людзі клапаціцца аб жыхарах лесу?
–   Якой дапамогі чакаюць птушкі  i звяры лесу зімой?
–  Хто адкрыў для сябе нешта новае, цікавае – упрыгожце елачку сіняй шышкай, хто хоча даведацца пра жывёл што-небудзь новае – чырвонай шышкай, а ў каго з’явілася жаданне дапамагчы iм у цяжкі час – жоўтай шышкай. 
–  Якая прыгожая елачка ў нас стала!
 VII. Дамашняе заданне
С.39-45, прачытаць, адказаць на пытанні
– А яшчэ ў руках у мяне 2 бутэлькі. Кожная група атрымае заданне. 
У бутыльцы шарык. У шарыку запіска з заданнем. Вы павінны падумаць,  як дастаць запіску з бутэлькі, прачытаць заданне i падрыхтаваць усё, што там запісана. 
–  Дзякуй за работу!

